
DEWIS APOSTOL NEWYDD
-
gan Catrin Roberts

Cymeriadau: Joseff Barsabas, Mathias, Pedr

Cefndir Beiblaidd: Actau 1:12-26

Joseff a Mathias ar y llwyfan yn edrych yn nerfus

Joseff:
Beth sy’n mynd trwy dy feddwl di?

Mathias: 
Dim byd! Popeth! Gormod! Wn i ddim!

Joseff:
Finnau hefyd.  Doeddwn i ddim yn disgwyl i hyn ddigwydd heddiw.

Mathias:
Na finnau. Pwy fyddai’n meddwl y byddai Pedr a’r lleill yn gofyn i ni fod yn un ohonyn nhw?

Joseff:
Cofia, dw i’n deall pam fod angen dewis rhywun.  Os oedd angen deuddeg ar Iesu, mae angen deuddeg heddiw. Ac fel dywedodd Pedr, mae’r Salmydd yn dweud “Cymered arall ei oruchwyliaeth”.........ond....

Mathias:
Ond doeddet ti ddim yn disgwyl cael dy enwi.

Joseff:
Nac oeddwn.  Mwy na ti, Mathias. (saib)   


Sut wyt ti’n teimlo am gymryd lle Jwdas?

Mathias:
Wel ie!  Jwdas druan.  Does dim rhyfedd ei fod wedi marw ar ôl yr hyn ddigwyddodd.

Joseff:
Jwdas druan? Pam druan?! Petai o heb ddod â’r milwyr i’r Ardd, byddai Iesu gyda ni o hyd.  Fyddai Iesu ddim wedi gorfod dioddef a marw.

Mathias:
Na, Joseff, rwyt ti’n anghywir. Roedd yn rhaid i Iesu ddioddef, ti’n gwybod hynny’n iawn.  Mae’r lleill wedi dweud hynny sawl tro. “Mae’r Ysgrifau yn dweud fod y Meseia yn mynd i ddioddef a marw, ac yna dod yn ôl yn fyw ddeuddydd wedyn.”

Joseff:
Ia, dw i’n gwybod, rwyt ti’n iawn. (ochneidio a saib)  Wyddost ti, mae rhai o’r ddinas wedi dechrau galw’r cae lle wnaeth Jwdas......lle wnaeth o......rwyt ti’n gwybod......yn Aceldama.

Mathias:
Dydw i ddim yn synnu. Fe fydd pobl yn siarad am Jwdas a’r hyn wnaeth am flynyddoedd i ddod, dw i’n siŵr.  

(saib)

Joseff:
Maen nhw’n hir iawn.

Mathias:
Roedden eisiau  gweddïo gyntaf, cyn bwrw coelbren.  Fyddan nhw ddim yn hir eto, mae’n siŵr.  

(saib) 

Joseff, fydda i ddim dicach os mai ti fydd yn cael dy ddewis.

Joseff:
Na finnau, siŵr.  Yn llaw Duw mae’r cyfan.

Mathias:
Yn hollol. (cynnig ei law)  Ffrindiau?

Joseff:
(yn ysgwyd llaw) Ffrindiau. Ond mwy na hynny, ffrindiau Iesu. Hyd yn oed os na cha i fod yn un o’r deuddeg, dw i’n mynd i wneud popeth alla i dros Iesu.

Mathias:
Ssh!  Mae rhywun yn dod – mae’n rhaid eu bod nhw’n barod.

Pedr yn dod i’r llwyfan
Pedr:
Joseff!  Mathias! Rydyn ni’n barod. Rydyn ni am weddïo gyda chi cyn bwrw coelbren.  Ydych chi’n barod?

Joseff:
Ydyn, Pedr.  Ac mae’r ddau ohonon ni yn barod i wneud unrhyw beth dros Iesu.

Mathias:
Ydyn.  Fel apostol neu fel arall. “Rhowch i’r Arglwydd anrhydedd ei enw. Dygwch offrwm a dewch o’i flaen.” “Gwasanaethwch yr Arglwydd mewn llawenydd”

Pedr:
Amen ac Amen!

(y tri yn gadael y llwyfan)

Saib.  Yna Pedr yn ôl i’r llwyfan ac yn darllen Actau 1:21-26

